
P16 娛樂

吳家忻與林德信於Viu原創劇
《同居少女諸事卜》首次合作，
雖然鏡頭前表現親暱，但鏡頭後
二人卻大呼尷尬！吳家忻說：
「親熱鏡頭唔算好親密，有好多
鏡頭都用咗啲有趣方式交代，不
過都會怕醜，因為我冇乜拍過愛
情戲，太激情嘅戲份現階段我未
接受到。」林德信則讚吳家忻演
技不俗：「同佢拍親密戲都會尷
尬，始終啱啱識，冇排過，一嚟
就拍，但可能呢個安排係好，因
為要有一種初戀感覺，個心卜卜
跳，帶有少少尷尬，希望觀眾見
得到。」

吳家忻拍親熱戲嗌尷尬

明日是「樂壇校長」譚詠麟74歲生日，各方
好友已「排隊」為他慶生！今年校長繼續與溫拿隊
友鍾鎮濤、陳友、彭健新與葉智強展開《溫拿情不
變．說再見Farewell with Love演唱會》，日前已
完成尾二的馬來西亞雲頂站，10月26日再完成廣
州體育館最後一站，屹立香港樂壇51年的
溫拿樂隊便正式告別。順利完成雲頂的
演出，校長讚星馬粉絲很熱情：「星馬
朋友一向對溫拿都非常支持，尤其雲頂
演出係溫拿Farewell party馬來站
嘅最後一次，所以企喺台上
真係有啲唔捨得。」
校長笑言甫回香

港，連吃早餐也有朋
友跟他預祝生日！熱
愛足球的他日前踢「賀
壽盃」，高興表示於大雷
雨中比賽入了兩球，
賽後球員又為他預
祝生日，開心玩
足一整天。

新城廣播將於8月24日舉辦
「新城33周年台慶Show」，與
大家一同見證新城廣播的輝煌時
刻。由今年一月開始，新城廣播
在董事總經理宋文禧及首席營運
總監馬浚偉的領導下，迎來了全
新發展。馬浚偉以專業和敏銳觸
覺，全力發展全媒體，成立新城
八大家及MBO TV網絡電視。新
城廣播昨日公布截至上半年 6
月，全媒體瀏覽量高達5,000萬

次！馬浚偉說：「我哋好有信心
去到年尾，整個全媒體嘅全年閱
讀量可累積到一億，相信呢個增
幅依然會持續。」

新城全媒體瀏覽量驚人

梁釗峰與雲浩影（Cloud）於
舞台劇飾演兄妹，Cloud自爆雖然
在劇中沒有愛情戲，但被導演改
花名做「情場響尾蛇」。她與釗
峰均讚劇本很感人，二人每次綵
排都會爆喊，Cloud笑言有一場戲
要攬實釗峰，擔心對方流淚又流
涕，屆時會擰歪面迴避。

雲浩影、梁釗峰、劉
沛 蘅 （Hillary） 、

梁嘉進、呂佩琳等昨日
為舞台劇《遺憾收藏
館》綵排，飾演兄妹的
釗峰與Cloud各自都沒
有愛情戲，但 Cloud
就被導演冠以「情
場響尾蛇」，她解
釋：「因為角色
都幾惡，會有成
長同大轉變，所
以用響尾蛇嚟
形容角色，初
時會有好高警
覺性，遇到任
何事都會先
開『弶』。」

雖 然 只
有 兄 妹 戲
份，但Cloud

與釗峰均表示每
次排練都會爆喊，釗峰笑
言：「依家感覺到男人都
係水做嘅，因為劇情觸動
到我，又見大家都用真感
情去演，都擔心正式演出
會失控，因為我一喊就有
好多鼻涕走出嚟。」
Cloud亦稱劇本沒有寫明
要他們喊，但他們排練時
已哭出來，由於有一幕她
要攬住釗峰，她笑言如見
對方喊到流鼻涕，就會擰
歪面來迴避。

劉沛蘅做「親熱戲擔當」

劇中負責愛情戲份的
Hillary 預告與梁嘉進有不
少親熱戲，現時單身的她
被問會否戲假情真？她強
調大家都是專業演員，只
是角色愛上對方。梁嘉進
則讚Hillary電力十足，他搞
笑說：「依家我擔心公演後可
唔可以安全離開劇場，因為驚
佢啲粉絲送刀片。」
Cloud、釗峰笑指Hillary與梁

嘉進綵排時，會準備紅、黃牌來
叫停他們的親熱戲，點到即止就
可。Cloud自爆拿過Hillary 的劇本
與釗峰試演：「角色係為Hillary度
身訂造，只有佢先演得到。」釗峰
則自嘲不及梁嘉進身形高大兼靚
仔。

■林德信與吳家忻拍親熱戲前零
交流。

■

校
長
笑
言
切
蛋

糕
切
到
手
軟
。

■譚詠麟回港後頻頻與老友食生日飯。

■一眾演員落力綵排《遺憾收藏館》。

■劉沛蘅自認專業，不會
輕易愛上拍檔。

